
МИНИСТЕРСТВО ЗА ТРАНСПОРТ

Врз основа на член 38 став (10) од Законот за јавна чистота („Службен весник на 
Република Македонија“ бр. 111/08, 64/09, 88/10, 23/11, 53/11, 80/12, 163/13, 44/15, 147/15 и 
31/16 и „Службен весник на Република Северна Македонија“ бр. 122/21 и 255/24) 
министерот за транспорт, донесе 

ПРАВИЛНИК ЗА ФОРМАТА И СОДРЖИНАТА НА ПРЕКРШОЧНИОТ ПЛАТЕН 
НАЛОГ

Член 1
Со овој правилник се пропишува формата и содржината на прекршочниот платен 

налог.

Член 2
Прекршочниот платен налог за правно лице, за правно лице – сопственик односно 

корисник на јавен објект, за правно лице – сопственик или управува со јавен објект, за 
јавно претпријатие за одржување на јавна чистота односно за правно лице за одржување 
на јавна чистота и за трговец поединец е отпечатен на хартија со бела боја во А4 формат.

Формата и содржината на прекршочниот платен налог од став 1 на овој член, се дадени 
во Прилог 1, кои се составен дел на овој правилник.

 
Член 3

Прекршочниот платен налог за одговорно лице во правното лице, за одговорно лице во 
правното лице – сопственик односно корисник на јавен објект, за одговорно лице во 
правното лице – сопственик или управува со јавен објект и за одговорно лице во јавно 
претпријатие за одржување на јавна чистота односно за правно лице за одржување на 
јавна чистота е отпечатен на хартија со бела боја во А4 формат.

Формата и содржината на прекршочниот платен налог од став 1 на овој член, се дадени 
во Прилог 2, кои се составен дел на овој правилник. 

Член 4
Прекршочниот платен налог за службено лице, за овластено лице за фотографирање 

при вршење на општокорисна работа, за овластено лице за контрола при вршење на 
општокорисна работа, за овластено службено лице од надлежен јавен орган и за овластено 
службено лице од органот на државната управа надлежен за вршење на работите од 
областа на комуналните работи е отпечатен на хартија со бела боја во А4 формат.

Формата и содржината на прекршочниот платен налог од став 1 на овој член, се дадени 
во Прилог 3, кои се составен дел на овој правилник.

Член 5
Прекршочниот платен налог за физичко лице е отпечатен на хартија со бела боја во А4 

формат.
Формата и содржината на прекршочниот платен налог од став 1 на овој член, се дадени 

во Прилог 4, кои се составен дел на овој правилник.

Член 6
Со денот на влегувањето во сила на овој правилник престанува да важи Правилникот за 

формата и содржината на прекршочниот платен налог („Службен весник на Република 
Македонија“ бр.201/15).

Член 7

Овој правилник влегува во сила наредниот ден од денот на објавувањето во „Службен 
весник на Република Северна Македонија“.

Бр. 01-2362/1
19 март 2025 година Министер за транспорт,

Скопје Александар Николоски, с.р.

